
UUM ONLINE: Seberang Perai - Naib Canselor, Prof Dato' Seri Dr Mohamed Mustafa Ishak telah menerima watikah pelantikan dan pentauliahan pangkat
sebagai Pesuruhjaya Kehormat RELA - PjR (Kehormat) dan lantikan sebagai Komander RELASIS Universiti Utara Malaysia (UUM) sempena Majlis
Pentauliahan Bridged RELA Siswa Siswi (RELASIS) Malaysia tahun 2017 di Politeknik Seberang Perai, Pulau Pinang hari ini.

Pentauliahan Bridged RELASIS 2017 telah disempurnakan Timbalan Ketua Setiausaha (Keselamatan), Kementerian Dalam Negeri, Dato' Sri Mustafa Hj
Ibrahim bersama Ketua Pengarah RELA Malaysia, Zulkifli Abidin.

Pada maijlis itu, sejumlah 600 pelajar daripada 25 buah Institusi Pengajian Tinggi Awam dan Politeknik seluruh Malaysia telah ditauliahkan sebagai Bridged
Relasis Malaysia 2017, setelah berjaya menamatkan kursus kokurikulum yang dijalankan selama enam semester.

Daripada jumlah itu, 49 daripadanya merupakan mahasiswa UUM. Turut menerima pemakaian pangkat Bersekutu RELASIS adalah Mohd Fairus Abd Majid,
Penolong Pengarah Kanan, Jabatan Hal Ehwal Pelajar UUM.

